
W Gabra tal-gurisprudenza

SENTENZA TAL-QORTI TAL-GUSTIZZJA (Ir-Raba’ Awla)

21 ta’ Novembru 2018 *

“Rinviju ghal decizjoni preliminari — Agenti kummercjali indipendenti — Direttiva 86/653/KEE —
Artikolu 1(2) — Kuncett ta’ ‘agent kummercjali’ — Intermedjarju indipendenti li jezercita l-attivita
tieghu mill-impriza tal-principal — Twettiq ta’ kompiti differenti minn dawk marbuta man-negozjar
tal-bejgh jew tax-xiri tal-merkanzija ghall-prin¢ipal”

Fil-Kawza C-452/17,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mit-tribunal de commerce de Liége (il-Qorti Kummerdjali ta’ Liege, il-Belgju), permezz ta’ decizjoni
tal-20 ta’ Lulju 2017, li waslet fil-Qorti tal-Gustizzja fis-27 ta’ Lulju 2017, fil-pro¢edura
Zako SPRL
Vs
Sanidel SA,
IL-QORTI TAL-GUSTIZZJA (Ir-Raba’ Awla),

komposta minn T. von Danwitz, President tas-Seba’ Awla, li qieghed jagixxi bhala President tar-Raba’
Awla, K. Jurimée (Relatur), C. Lycourgos, E. Juhdsz u C. Vajda, Imhallfin,

Avukat Generali: M. Szpunar,

Registratur: V. Giacobbo-Peyronnel, Amministratur,

wara li rat il-pro¢edura bil-miktub u wara s-seduta tas-17 ta’ Mejju 2018,

wara li kkunsidrat l-osservazzjonijiet ipprezentati:

— ghal Sanidel SA, minn H. Deckers, avukat,

— ghall-Gvern Germaniz, minn T. Henze, M. Hellmann u E. Lankenau, bhala agenti,

— ghall-Gvern Taljan, minn G. Palmieri, bhala agent, assistita minn P. Garofoli, avvocato dello Stato,
— ghall-Kummissjoni Ewropea, minn J. Hottiaux u L. Malferrari, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tal-25 ta’ Lulju 2018,

taghti l-prezenti

* Lingwa tal-kawza: il-Franciz.

Sentenza

It-talba ghal decizjoni preliminari tirrigwarda l-interpretazzjoni tal-Artikolu 1(2) tad-Direttiva
tal-Kunsill 86/653/KEE tat-18 ta’ Dicembru 1986 dwar il-koordinazzjoni ta’ Il-ligijiet ta’ l-Istati
Membru li jirrigwardaw agenti kummercjali li jahdmu ghal rashom (GU Edizzjoni Spe¢jali bil-Malti,
Kapitolu 6, Vol. 1, p. 177).

Din it-talba tressqet fil-kuntest ta’ tilwima bejn Zako SPRL u Sanidel SA rigward il-hlas ta’ servizzi u ta’
kummissjonijiet wara t-terminazzjoni tal-ftehim li kien jorbot dawn iz-zewg kumpanniji.

I1-kuntest guridiku

Id-dritt tal-Unjoni
It-tieni u t-tielet premessa tad-Direttiva 86/653 jistabbilixxu:

“Billi d-differenzi fil-ligijiet nazzjonali li jikkoncernaw ir-rapprezentanza kummercjali sostanzjalment
jaffettwaw il-kundizzjonijiet tal-kompetizzjoni u t-twettiq ta’ dik l-attivita [fl-Unjoni Ewropea] u huma
ta’ hsara kemm ghal protezzjoni disponibbli ghal agenti kummerc¢jali vis-a-vis il-principali taghhom u
kemm ghas-sigurta ta’ operazzjonijiet kummercjali; billi barraminnhekk dawk id-differenzi huma tali li
jipprevienu sostanzjalment il-konkluzjoni u l-operazzjoni ta’ kuntratti ta’ rapprezentanza kummerg¢jali
meta l-prin¢ipal u l-agenti kummercjali jkunu stabbiliti fi Stati Membri differenti;

[blilli I-kummer¢ fil-merkanzija bejn Stati Membri ghandu jitwettaq taht il-kundizzjonijiet li huma
simili ghal dawk ta’ suq wiehed, u dan jehtieg l-approssimazzjoni tas-sistemi legali ta’ l-Istati Membri
sal-limitu mehtieg ghal funzjonament kif suppost tas-suq komuni; billi fdan ir-rigward ir-regoli li
jikkoncernaw konflitti fil-ligijiet fil-fatt ma jnehhux, fil-materja ta’ rapprezentanza kummercjali,
l-inkonsistenzi msemmija fuq, lanqas ma kienu li kieku saru l-istess, u ghalhekk l-armonizzazzjoni
proposta hija necessarja minkejja l-ezistenza ta’ dawk ir-regoli”.

L-Artikolu 1 tal-imsemmija direttiva jipprovdi:

“l. Il-mizuri ta’ armonizzazzjoni stipulati minn din id-Direttiva ghandhom japplikaw ghal-ligijiet,
ghar-regolamenti u ghad-dispozizzjonijiet amministrattivi ta’ 1-Istati Membri li jirregolaw
ir-relazzjonijiet bejn agenti kummercjali u I-prin¢ipali taghhom.

2. Ghall-iskopijiet ta’ din id-Direttiva, ‘agent kummerc¢jali’ ghandu jfisser intermedjarju li jahdem ghal
rasu li jkollu awtorita kontinwa li jinnegozja 1-bejgh jew ix-xiri ta’ merkanzija fisem persuna ohra,
hawnhekk izjed ’il quddiem imsejha 1-‘principal’, jew li jinnegozja u jikkonkludi dawn l-operazzjonijiet
ghan-nom ta’ u fisem dak il-principal.

3. Agent kummer¢jali ghandu jinftiehem fis-sens ta’ din id-Direttiva bhala li ma jinkludix b’'mod
partikolari:

— persuna li, fil-kapacita taghha bhala uffi¢jal, tkun awtorizzata li tidhol fimpenji li jorbtu fuq
kumpannija jew assoc¢jazzjoni,

— sieheb li huwa legalment awtorizzat li jidhol fimpeniji li jorbtu lis-siehba tieghu,

— ricevitur, ricevitur u amministratur, likwidatur jew trustee ffalliment.”

L-Artikolu 2 tal-imsemmija direttiva jipprovdi:

“1. Din id-Direttiva m’ghandhiex tapplika ghal:

— agenti kummercjali li l-attivitajiet taghhom huma minghajr hlas,

— agenti kummercjali meta dawn joperaw fuq skambiji ta’ komodita jew fis-suq ta’ komoditajiet, jew

— il-korp maghruf bhala Crown Agents for Overseas Governments and Administrations, kif stabbilit
taht il-Crown Agents Act1979 fir-Renju Unit, jew is-sussidjarji tieghu.

2. Kull Stat Membru ghandu jkollu d-dritt li jipprovdi li d-Direttiva m’ghandhiex tapplika ghal dawk
il-persuni li l-attivitajiet taghhom bhala agenti kummerc¢jali huma kkunsidrati sekondarji bil-ligi ta” dak
l-Istat Membru.”

Skont 1-Artikolu 3 ta’ din id-direttiva:

“1. Fit-twettiq ta’ l-attivitajiet tieghu, agent kummercjali ghandu jfittex li jhares l-interessi tal-principal
tieghu u jagixxi kif suppost u b’intenzjoni tajba.

2. B'mod partikolari, agent kummercjali ghandu:

(a) jaghmel sforzi approprjati biex jinnegozja u, meta approprjat, jikkonkludi l-operazzjonijiet li jkun
intalab jiehu hsieb;

(b) jikkomunika lill-prin¢ipal tieghu l-informazjoni kollha necessarja disponibbli ghalih;

(¢) jikkonforma ma’ istruzzjonijiet ragonevoli moghtija mill-principal tieghu.”

Id-dritt Belgjan

Id-Direttiva 86/653 giet trasposta fid-dritt Belgjan bil-loi du 13 avril 1995 relative aux contrats d’agence
commerciale (il-Ligi tat-13 ta’ April 1995 dwar il-Kuntratti tal-Agenziji Kummercjali) (Moniteur belge
tat-2 ta’ Gunju 1995, p. 15621, iktar 'il quddiem il-“Ligi tal-1995”). Il-Ligi tal-1995, fis-sehh matul
il-perijodu inkwistjoni fil-kawza principali, kienet tiddefinixxi, fl-Artikolu 1 taghha, il-kuntratt ta’
agenzija kummercjali kif gej:

“Il-kuntratt ta’ agenzija kummercjali huwa l-kuntratt li permezz tieghu wahda mill-partijiet, 1-agent
kummer¢jali, tkun inkarigata b’'mod permanenti, u bi hlas, mill-parti l-ohra, il-principal, minghajr ma
tkun suggetta ghall-awtorita ta’ din tal-ahhar, li tinnegozja u eventwalment tikkonkludi negozju
ghan-nom ta’ u fisem il-prin¢ipal. L-agent kummer¢jali ghandu jorganizza l-attivitajiet tieghu kif
jixtieq u jista” jiddisponi liberament mill-hin tieghu.”

L-Artikolu 26 tal-Ligi tal-1995 kien jipprovdi:
“L-azzjonijiet li joriginaw mill-kuntratt ta’ agenzija huma preskritti sena wara t-tmiem tieghu jew

hames snin wara l-fatt li ta lok ghall-azzjoni, minghajr ma dan l-ahhar terminu jkun jista’ jagbez sena
wara t-tmiem tal-kuntratt.”

Il-kawza principali u d-domandi preliminari

Zako, li I-ghan so¢jali taghha huwa b’'mod partikolari x-xiri u l-bejgh ta’ proprjeta mobbli, magni,
facilitajiet, materjal informatiku u apparat domestiku, sa minn tmiem is-sena 2007 kienet marbuta,
permezz ta’ ftehim mhux miktub, ma’ Sanidel li topera negozju ta’ kmamar tal-banju u ta’ kcejjen
tal-gjies. Il-gestjonarju ta’ Zako kien responsabbli mis-settur tal-kcejjen tal-gjies ta” Sanidel sa minn dik
id-data.

Fit-30 ta’ Ottubru 2012, Sanidel innotifikat lil Zako li hija kienet ser ittemm dan il-ftehim minghajr
kumpens u lanqas b’avviz minn qabel.

Zako intimat lil Sanidel li thallasha kumpensi ta’ avviz minn qabel u ta’ interruzzjoni ta’ kirja
kummerdjali kif ukoll zewg fatturi u 1-kummissjonijiet taghha abbazi tal-Ligi tal-1995. Sanidel irrifjutat
li taghmel dan il-pagament minhabba li r-relazzjoni kuntrattwali li kienet torbotha ma’ Zako ma kinitx
tikkostitwixxi kuntratt ta’ agenzija kummer¢jali, izda kuntratt ta’ impriza.

II-gestjonarju ta’ Zako harrek lil Sanidel ghal pagament ghal kumpensi u kummissjonijiet li kienu
ghadhom mhux imhallsa quddiem it-tribunal du travail de Marche-en-Famenne (il-Qorti Industrijali ta’
Marche-en-Famenne, il-Belgju). Din il-qorti, permezz ta’ decizjoni tal-21 ta’ Frar 2014, iddikjarat din
it-talba ammissibbli izda infondata, minhabba li I-ftehim bejn il-partijiet ma setax jigi kklassifikat bhala
“kuntratt ta’ rapprezentant ta’ kummerc” izda bhala “kuntratt ta’ impriza”. Din id-decizjoni giet
ikkonfermata permezz ta’ sentenza tal-cour du travail de Liege (il-Qorti Industrijali ta’ Liege, il-Belgju)
tad-9 ta’ Settembru 2015.

Ghalhekk Zako adixxiet quddiem il-qorti tar-rinviju billi invokat, din id-darba, insostenn tal-azzjoni
taghha, l-ezistenza ta’ kuntratt ta’ impriza. Quddiem din il-qorti, Sanidel issostni, min-naha taghha, li
I-ftehim bejn il-partijiet ghandu jigi kklassifikat bhala “kuntratt ta’ agenzija kummer¢jali”, b’tali mod li
l-azzjoni ta’ Zako hija inammissibbli peress li tressqet wara l-iskadenza tat-terminu ta’ sena previst
mid-dritt nazzjonali.

Il-qorti tar-rinviju ghandha dubji rigward il-klassifikazzjoni tal-ftehim inkwistjoni fil-kawza principali.
Hija tindika li Zako wettqet id-diversi kompiti sussegwenti fisem Sanidel: ghazla tal-prodotti u
tal-fornituri, ghazla tal-politika kummer¢jali, akkoljenza tal-klijenti, tfassil tal-pjanti tal-kcejjen, thejjija
ta’ kwotazzjonijiet, negozjar tal-prezzijiet, firem tal-ordnijiet, kejl fuq il-post, soluzzjoni tat-tilwimiet,
gestjoni tal-persunal tad-dipartiment (segretarji, bejjiegha u persuni li jarmaw), twettiq u gestjoni
tas-sit internet tal-bejgh online, zvilupp tal-bejgh tal-grossisti, promoturi ta’ proprjetajiet immobbli,
imprendituri, negozjar u finalizzazzjoni tal-kuntratti ta’ subappalt fisem Sanidel. Zako rceviet somma
fdaqqa kull xahar ta” EUR 5500, kumpensi li jkopru l-ispejjez ta’ caqliq u kummissjoni annwali, li
l-ammont taghhom ivarja minn EUR 5 197.53 sa EUR 30 574.19 fuq il-perijodu inkwistjoni fil-kawza
prin¢ipali. Ir-rapprezentant ta’ Zako kien jokkupa post tax-xoghol permanenti bil-linja telefonika u
b’indirizz elettroniku diretti gewwa stabbilimenti ta’ Sanidel. Huwa pacifiku li dan ir-rapprezentant
wettaq il-kompiti tieghu b’'mod awtonomu.

Madankollu 1-qorti tar-rinviju ssostni li n-negozjati u l-konkluzjonijiet ta’ kuntratti saru eskluzivament
mill-istabbiliment ta’ Sanidel. Minbarra dan, din il-qorti tirrileva li Zako kienet inkarigata minn
missjonijiet mhux relatati man-negozjar u mal-konkluzjoni ta’ kuntratti fisem Sanidel, jigifieri
l-gestjoni tal-persunal tad-dipartiment tal-kcejjen tal-gjies, il-kuntratti mal-fornituri kollha u
mal-imprendituri kollha, u mhux eskluzivament mal-klijenti, kif ukoll it-tfassil tal-pjanti, ta’
kwotazzjonijiet u kejl ta’ kc¢ejjen u mhux unikament formoli ta” ordnijiet.

Fdan ir-rigward, il-qorti tar-rinviju tippreciza li I-kompiti li jaqghu taht l-attivita ta’ negozjar ta’ bejgh

jew ta’ xiri ta’ merkanzija ghall-principal u ta’ negozjar u ta’ konkluzjoni ta’ dawn it-tranzazzjonijiet jew
ghan-nom ta’ u fisem il-princ¢ipal, minn naha, u l-kompiti mhux relatati ma’ din l-attivita, min-naha

l-ohra, kienu tal-istess importanza. Hija tindika li r-retribuzzjonijiet u I-kummissjonijiet migbura minn
Zako kienu kkalkolati ghal dawn is-servizzi kollha, minghajr ma saret distinzzjoni bejn dawn iz-zewg
tipi ta’ attivitajiet.

F'dawn ic-c¢irkustanzi, it-tribunal de commerce de Liege (il-Qorti Kummercjali ta’ Liege, il-Belgju)
issospendiet il-pro¢edura u ghamlet id-domandi preliminari li gejjin lill-Qorti tal-Gustizzja:

“1) L-Artikolu 1(2) tad-Direttiva [86/653] ghandu jigi interpretat fis-sens li jezigi li agent kummerd¢jali
ghandu jfittex u jzur il-klijenti jew il-fornituri barra mill-impriza tal-principal?

2) L-Artikolu 1(2) tad-Direttiva [86/653] ghandu jigi interpretat fis-sens li jezigi li l-agent kummerd¢jali
ma jkunx jista’ jwettaq kompiti ohrajn minbarra dawk marbutin man-negozju tal-bejgh jew tax-xiri
tal-merkanzija ghall-principali u mal-innegozjar u mal-konkluzjoni ta’ dawn it-tranzazzjonijiet
ghan-nom u fisem il-prin¢ipal?

3) Fil-kaz li tinghata risposta fin-negattiv ghat-tieni domanda, 1-Artikolu 1(2) tad-Direttiva [86/653]
ghandu jigi interpretat fis-sens li jezigi li huwa biss b’'mod ancillari li l-agent kummercjali jkun
jista jwettaq dawk il-kompiti li huma marbutin mal-innegozjar tal-bejgh jew tax-xiri
tal-merkanzija ghall-princ¢ipali u mal-innegozjar u mal-konkluzjoni ta’ dawn it-tranzazzjonijiet
ghan-nom u fisem il-principal?”

Fuq id-domandi preliminari

Osservazzjonijiet preliminari

Il-qorti tar-rinviju tistaqsi dwar il-klassifikazzjoni li ghandha tinghata lill-ftehim inkwistjoni fil-kawza
princ¢ipali fid-dritt nazzjonali u b’'mod partikolari tistagsi jekk din taqax taht il-kuncett ta’ “kuntratt ta’
agenzija kummercjali” jew taht dak ta’ “kuntratt ta’ impriza” fis-sens ta’ dan id-dritt.

Fdan ir-rigward, hija unikament il-qorti tar-rinviju li ghandha tiddeciedi dwar din il-klassifikazzjoni
skont ¢irkustanzi fattwali u legali tal-kawza principali. Xorta jibga’ l-fatt li 1-Qorti tal-Gustizzja
ghandha gurisdizzjoni sabiex tinterpreta d-dispozizzjonijiet rilevanti tad-Direttiva 86/653, fdan il-kaz
I-Artikolu 1(2) taghha, u ghalhekk tipprovdi l-elementi utli ghal din il-qorti ta’ natura li jippermettulha
li tikklassifika dan il-ftehim fir-rigward ta’ din id-direttiva.

Fuq l-ewwel domanda

Permezz tal-ewwel domanda taghha, il-qorti tar-rinviju essenzjalment tistaqsi jekk 1-Artikolu 1(2)
tad-Direttiva 86/653 ghandux jigi interpretat fis-sens li ¢-cirkustanza li persuna inkarigata b’mod
permanenti, kemm li tinnegozja l-bejgh jew ix-xiri ta’ merkanzija ghal persuna ohra, kemm li
tinnegozja u li tikkonkludi dawn it-tranzazzjonijiet ghan-nom ta’ u fisimha, tezercita l-attivita taghha
mill-istabbiliment ta’ din tal-ahhar, tipprekludi li hija tista’ tigi kklassifikata bhala “agent kummercjali”
fis-sens ta’ din id-dispozizzjoni.

Fdan ir-rigward, l-Artikolu 1(2) tad-Direttiva 86/653 jiddefinixxi, ghall-finijiet taghha, l-agent
kummer¢jali bhala “intermedjarju li jahdem ghal rasu li jkollu awtorita kontinwa li jinnegozja 1-bejgh
jew ix-xiri ta’ merkanzija fisem persuna ohra, hawnhekk izjed 'il quddiem imsejha 1-‘prin¢ipal’, jew li
jinnegozja u jikkonkludi dawn l-operazzjonijiet ghan-nom ta’ u fisem dak il-principal”.

Fl-ewwel lok, ghandu jigi rrilevat, bhal fil-kaz tal-partijiet u tal-persuni kkoncernati kollha li
pprezentaw osservazzjonijiet quddiem il-Qorti tal-Gustizzja, li la din id-dispozizzjoni u lanqas ebda
dispozizzjoni ohra ta’ din id-direttiva ma tikkundizzjona espressament il-klassifkazzjoni bhala “agent
kummerd¢jali” ghall-fatt li 1-persuna kkoncernata tezercita l-attivita ekonomika taghha barra mill-bini
tal-istabbiliment tal-principal.

Fil-fatt, 1-Artikolu 1(2) tad-Direttiva 86/653 jipprovdi tliet kundizzjonijiet necessarji u sufficjenti sabiex
persuna tkun tista’ tigi kklassifikata bhala “agent kummerc¢jali”. L-ewwel nett, din il-persuna ghandu
jkollha 1-kwalita ta’ intermedjarju li jahdem ghal rasu. It-tieni nett, hija ghandha tkun marbuta
kuntrattwalment b’'mod permanenti mal-princ¢ipal. It-tielet nett, hija ghandha tezercita attivita li
tikkonsisti kemm li jigi nnegozjat il-bejgh jew ix-xiri ta’ merkanzija ghall-prin¢ipal, kemm li jigu
nnegozjati u konkluzi dawn it-tranzazzjonijiet ghan-nom ta’ u fismu.

Ghalhekk, huwa bizzejjed li persuna tissodisfa dawn it-tliet kundizzjonijiet sabiex tkun tista’ tigi
kklassifikata bhala “agent kummercjali”, fis-sens tal-Artikolu 1(2) tad-Direttiva 86/653,
indipendentement mill-modalitajiet li fihom hija tezercita l-attivita taghha u sa fejn hija ma taqax taht
eskluzjonijiet previsti fl-Artikolu 1(3) u fl-Artikolu 2 ta’ din id-direttiva.

Fit-tieni lok, din id-direttiva ghandha bhala ghan li tarmonizza d-dritt tal-Istati Membri fdak li
jikkonc¢erna r-relazzjonijiet legali bejn il-partijiet fkuntratt ta’ agenzija kummerc¢jali (sentenza tat-
3 ta’ Dicembru 2015, Quenon K., C-338/14, EU:C:2015:795, punt 22 u l-gurisprudenza ccitata).

Hekk kif jirrizulta mit-tieni u mit-tielet premessa, din id-direttiva hija intiza sabiex tipprotegi l-agenti
kummerd¢jali fir-relazzjonijiet taghhom mal-principali taghhom, sabiex tigi promossa s-sigurta
tat-tranzazzjonijiet kummercjali u sabiex jigu ffacilitati 1-iskambji ta’ merkanziji bejn 1-Istati Membri
billi jigu approssimati s-sistemi legali ta’ dawn tal-ahhar fil-qasam tar-rapprezentanza kummercjali
(sentenza tat-3 ta’ Dicembru 2015, Quenon K., C-338/14, EU:C:2015:795, punt 23 u l-gurisprudenza
¢citata).

Issa, hekk kif 1-Avukat Generali rrileva fil-punt 23 tal-konkluzjonijiet tieghu, li 1-klassifikazzjoni bhala
“agent kummerdcjali” u ghalhekk l-applikabbilta tad-Direttiva 86/653 tigi suggetta ghal kundizzjonijiet
supplimentari fir-rigward ta’ dawk previsti fl-Artikolu 1(2) taghha, bhal kundizzjonijiet li jirrigwardaw
il-post jew il-modalitajiet ta’ ezercizzju tal-attivita, jillimita l-portata ta’ din il-protezzjoni u ghalhekk
jippregudika t-twettiq tal-ghan li ghandu jintlahaq minn din id-direttiva.

Fdan il-kuntest, fl-assenza ta’ dispozizzjoni f'din id-direttiva li tehtieg li l1-agent kummer¢jali jezercita
l-attivita tieghu b’'mod itineranti jew barra mill-istabbiliment tal-prin¢ipal, hemm lok li jigi kkonstatat li
l-benefi¢c¢ju tal-protezzjoni moghtija mill-istess direttiva ghandu japplika wkoll ghall-persuni li, bhal
fil-kawza principali, jezercitaw l-attivita taghhom minn dan l-istabbiliment (ara, b’analogija, is-sentenza
tat-30 ta’ April 1998, Bellone, C-215/97, EU:C:1998:189, punt 13).

Din l-interpretazzjoni tapplika iktar u iktar minhabba li, kif irrileva I-Avukat Generali fil-punt 25
tal-konkluzjonijiet tieghu, interpretazzjoni kuntrarja tal-Artikolu 1(2) tad-Direttiva 86/653 teskludi
minn dan il-benefi¢¢ju persuni li jezercitaw, bl-ghajnuna ta’ mezzi ta’ teknologija moderni, kompiti
paragunabbli ma’ dawk ezer¢itati minn agenti kummercjali li jiccaqilqu, b’'mod partikolari ghat-tiftix u
ghall-bejgh dirett fid-djar tal-klijentela.

Madankollu ghandu jigi rrilevat li l1-kamp ta’ applikazzjoni tad-Direttiva 86/653 ma jistax jestendi
sabiex ikopri persuni li ma jissodisfawx il-kundizzjonijiet imfakkra fil-punt 23 ta’ din is-sentenza, li
persuna ghandha tissodisfa sabiex tkun tista’ tigi kklassifikata bhala “agent kummercjali” fis-sens
tal-Artikolu 1(2) ta’ din id-direttiva.

Ghalhekk, fsitwazzjoni bhal dik inkwistjoni fil-kawza principali, hija l-qorti tar-rinviju li ghandha
tivverifika, fil-kuntest ta’ applikazzjoni in concreto tal-elementi kollha li jikkaratterizaw ir-relazzjonijiet
kuntrattwali kkoncernati, jekk dawn il-kundizzjonijiet humiex issodisfatti.

Fil-kuntest ta’ din l-evalwazzjoni, jekk ic¢-cirkustanza li l-attivita tal-agent hija ezercitata
mill-istabbiliment tal-princ¢ipal ma tistax, wahedha, tiggustifika eskluzjoni ta’ dan l-agent mill-kuncett
ta’ “agent kummerc¢jali” fis-sens tal-Artikolu 1(2) tad-Direttiva 86/653, madankollu din i¢-¢irkustanza
ma ghandhiex taffettwa l-indipendenza ta’ dan l-agent fir-rigward tal-principal. Fil-fatt, hekk kif irrileva
I-Avukat Generali fil-punt 34 tal-konkluzjonijiet tieghu, l-indipendenza tal-agent kummeréjali tista’ tigi
kkontestata mhux biss minhabba l-issuggettar ghall-istruzzjonijiet tal-principal izda wkoll minhabba
l-modalitajiet ta’ ezercizzju tal-kompiti li huwa jezercita.

Ghalhekk, minn naha, billi jsib ruhu fprossimita fil-qrib ta’ dan il-prin¢ipal, mill-fatt tal-prezenza
tieghu fl-istabbiliment ta’ dan tal-ahhar, dan l-agent jista’ jkun suggett ghall-istruzzjonijiet ta’ dan
il-princ¢ipal. Min-naha l-ohra, billi jibbenefika minn vantaggi materjali marbuta ma’ din il-prezenza,
bhal tqeghid ghad-dispozizzjoni ta’ post tax-xoghol jew l-access ghall-facilitajiet organizzattivi ta’ dan
l-istabbiliment, ma jistax jigi eskluz li fir-realta dan l-agent jitqieghed f’sitwazzjoni li tipprekludih milli
jezercita l-attivita tieghu b’'mod indipendenti, indipendentement mill-perspettiva tal-organizzazzjoni ta’
din l-attivita jew tar-riskji ekonomici assocjati ma’ din tal-ahhar. F'dan l-ahhar rigward, ghandu fil-fatt
jigi enfasizzat li l-benefic¢ju ta’ tali vantaggi jista’ jnaqqas l-ispjjez ta’ funzjonament merfugha
mill-agent ikkoncernat u li ghaldagstant jitnaqqas ir-riskju ekonomiku marbut mal-ezercizzju
tal-attivita tieghu sa fejn dan it-tnaqqis ta’ spejjez ma jaqax fuq il-livell ta’ kummissjonijiet imhallsa
mill-principal lill-agent.

Fdan il-kaz, il-qorti tar-rinviju ssostni li r-rapprezentant ta’ Zako kien jokkupa post tax-xoghol
permanenti b’linja telefonika u b’indirizz elettroniku diretti gewwa stabbilimenti ta’ Sanidel. Din
il-qorti tindika wkoll li huwa pacifiku li dan ir-rapprezentant kien igawdi minn indipendenza kompleta
u kien iwettaq il-kompiti tieghu b’awtonomija shiha, b’'mod partikolari fir-rigward tal-klijenti, fornituri
u imprendituri.

F’dawn i¢-cirkustanzi, bla hsara ghal verifika tal-qorti tar-rinviju, i¢-cirkustanza li Zako kienet tezerc¢ita
l-attivita taghha mill-istabbiliment ta’ Sanidel ma tidhirx li wasslet ghat-telf tal-indipendenza taghha.

Fir-rigward ta’ dak li ntqal, hemm lok li l-ewwel domanda tigi risposta li I-Artikolu 1(2)
tad-Direttiva 86/653 ghandu jigi interpretat fis-sens li ¢-cirkustanza li persuna inkarigata b’mod
permanenti, kemm li tinnegozja l-bejgh jew ix-xiri ta’ merkanzija ghal persuna ohra, kemm li
tinnegozja u li tikkonkludi dawn it-tranzazzjonijiet ghan-nom ta’ u fisimha, tezercita l-attivita taghha
mill-istabbiliment ta’ din tal-ahhar ma jipprekludix 1li hija tista’ tigi kklassifikata bhala “agent
kummerd¢jali” fis-sens ta’ din id-dispozizzjoni, bil-kundizzjoni li din i¢-¢irkustanza ma tipprekludix lil
din il-persuna milli tezercita l-attivita taghha b’'mod indipendenti, haga li hija l-qorti tar-rinviju li
ghandha tivverifika.

Fugq it-tieni u t-tielet domanda

Permezz tat-tieni u tat-tielet domanda taghha, li ghandhom jigu ezaminati konguntament, il-qorti
tar-rinviju essenzjalment tistagsi jekk l-Artikolu 1(2) tad-Direttiva 86/653 ghandux jigi interpretat
fis-sens li ¢-cirkustanza li persuna tezercita mhux biss attivitajiet li jikkonsistu, kemm li jigi nnegozjat
il-bejgh jew ix-xiri ta’ merkanzija ghal persuna ohra, kemm li jigu nnegozjati u konkluzi dawn
it-tranzazzjonijiet ghan-nom ta’ u fisimha, izda wkoll, ghal din l-istess persuna, attivitajiet ta’ natura
ohra, minghajr ma t-tieni jkunu sekondarji fir-rigward tal-ewwel, tipprekludi li hija tista’ tigi
kklassifikata bhala “agent kummerd¢jali” fis-sens ta’ din id-direttiva.

L-ewwel nett, ghandu jigi kkonstatat li mit-termini stess ta’ din id-dispozizzjoni, kif imfakkra
fil-punt 21 ta’ din is-sentenza, ma jirrizultax li persuna li, minbarra l-kompiti espressament imsemmija
fdin id-dispozizzjoni, tezercita kompiti ohra, ma jistax ikollha l-kwalita ta’ agent kummercjali, fis-sens
ta’ din l-istess dispozizzjoni.

Fdawn ic-¢irkustanzi, hemm lok li jkun hemm rigward ghall-ekonomija generali u ghall-iskop
tad-Direttiva 86/653, sabiex jigi stabbilit jekk din id-direttiva tipprekludix li agent kummercjali jwettaq
kompiti ohra barra dawk espressament previsti fl-Artikolu 1(2) ta’ din id-direttiva.

Fl-ewwel lok, I-Artikolu 1(3) u 1-Artikolu 2 tad-Direttiva 86/653 jipprevedu certi eskluzjonijiet iddefiniti
sew, rispettivament, tal-kuncett ta’ “agent kummercjali” u tal-kamp ta’ applikazzjoni ta’ din id-direttiva.
Issa, minbarra 1-Artikolu 2(2) ta’ din id-direttiva, ebda wahda minn dawn id-dispozizzjonijiet ma
tipprevedi s-sitwazzjoni li fiha l-agent kummerd¢jali jwettaq ghall-prin¢ipal kompiti ohra barra dawk
previsti fl-Artikolu 1(2) tal-istess direttiva.

L-Artikolu 2(2) tad-Direttiva 86/653 jirrikonoxxi lill-Istati Membri I-fakulta li jipprevedu li din
id-direttiva ma tapplikax ghall-persuni li jezercitaw l-attivitajiet ta’ agent kummer¢jali kkunsidrati
bhala sekondarji skont il-ligi ta” dawn 1-Istati Membri.

Hekk kif 1-Avukat Generali essenzjalment jirrileva fil-punti 49 sa 51 tal-konkluzjonijiet tieghu, din
id-direttiva, bhala principju, ma tipprekludix li l-attivita bhala agent kummerg¢jali tista’ tigi akkumulata
ma’ attivitajiet ta’ natura ohra, inkluz fil-kaz fejn il-persuna kkoncernata tezercita din l-ewwel attivita
unikament b’'mod sekondarju jew fil-kaz fejn, bhal f'dan il-kaz, din l-attivita hija tal-istess importanza
bhall-kompiti l-ohra li hija twettaq, fejn il-possibbilta ta’ tali kumulu ma huwa eskluz minn ebda
dispozizzjoni ohra tal-istess direttiva.

Ghalhekk, minbarra l-ipotezi fejn, konformement mal-Artikolu 2(2) tad-Direttiva 86/653, Stat Membru
jaghzel li jeskludi mill-kamp ta’ applikazzjoni ta’ din id-direttiva l-persuni li jezercitaw attivita bhala
agent kummercjali fuq bazi sekondarja, li barra minn hekk, ma jidhirx li huwa l-kaz fil-kawza
principali, il-persuni li jezercitaw tali attivita bhala agent kummer¢jali ghandhom jitqiesu bhala li
jagghu taht dan il-kamp ta’ applikazzjoni, minkejja li din l-attivita hija akkumulata ma’ attivita ta’
natura ohra.

Fit-tieni lok, interpretazzjoni tal-Artikolu 1(2) tad-Direttiva 86/653 fis-sens li din id-dispozizzjoni
teskludi l-persuni li jakkumulaw l-attivita taghhom bhala agent kummer¢jali ma’ attivita ta’ natura
ohra, tmur kontra l-iskop ta’ din id-direttiva, imfakkar fil-punt 26 ta’ din is-sentenza, li jikkonsisti li
l-agent kummercjali jigi protett fir-relazzjoni tieghu mal-principal.

Fdan ir-rigward, minn naha, hemm lok li jigi kkonstatat li l-agent kummerc¢jali ma jistax jigi eskluz
mill-benefi¢c¢ju ta’ din il-protezzjoni minhabba 1i l-kuntratt li jorbtu mal-principal jipprevedi
l-ezekuzzjoni ta’ kompiti ohra barra dawk marbuta mal-attivita bhala agent kummerc¢jali. Fil-fatt,
l-interpretazzjoni  kuntrarja  twassal sabiex il-princ¢ipal ikun jista’ jillibera lilu nnifsu
mid-dispozizzjonijiet imperattivi tad-Direttiva 86/653, b’'mod partikolari dawk li jirrigwardaw 1-obbligi
tieghu lejn l-agent kummer¢jali, billi fil-kuntratt jipprevedi kompiti ohra differenti minn dawk marbuta
mal-attivita bhala agent kummer¢jali.

Min-naha l-ohra, it-twettiq tal-kompiti tal-agent kummercjali previsti fl-Artikoli  1(2)
tad-Direttiva 86/653, li jikonsistu kemm li jigi nnegozjat il-bejgh jew ix-xiri ta’ merkanzija, kemm li
jigu nnegozjati u konkluzi dawn it-tranzazzjonijiet ghan-nom ta’ u fisem il-principal, jista’, skont
specificitajiet tas-settur ikkoncernat, jinkludi servizzi pprovduti mill-agent kummer¢jali li, minkejja li
ma jaqghux strettament taht l-attivita ta’ negozjar jew ta’ konkluzjoni ta’ kuntratti ghall-princ¢ipal,
jaghmlu parti minnhom.

Ghalhekk, interpretazzjoni tal-Artikolu 1(2) tad-Direttiva 86/653 fis-sens li l-kwalita bhala agent
kummer¢jali ma tistax tapplika ghall-persuni li jakkumulaw attivita bhala agent kummerc¢jali ma’
attivita wahda jew iktar ta’ natura ohra fir-realta tista’ twassal sabiex jigu eskluzi mill-kamp ta’
applikazzjoni ta’ din id-dispozizzjoni numru kbir ta’ persuni, biex ghalhekk din id-direttiva tigi
michuda minn parti mill-effett utli taghha.

Ghadagstant, hemm lok li jigi kkunsidrat li d-Direttiva 86/653 bhala principju ma tipprekludix li agent
kummer¢jali, fis-sens ta’ din id-dispozizzjoni, jezercita ghall-principal kompiti ohra differenti minn
dawk espressament previsti fl-Artikolu 1(2) tad-Direttiva 86/653.

Madankollu, fir-rigward tal-kundizzjonijiet imfakkra fil-punt 23 ta’ din is-sentenza, ghandu jigi
pprecizat li l-kumulu, mill-istess persuna, tal-attivitajiet ta’ agent kummercjali mal-attivitajiet ta’
natura ohra ma ghandux iwassal sabiex tigi affettwata l-kwalita taghha bhala intermedjarja
indipendenti.

Ghalhekk, f'dan il-kaz, hija 1-qorti tar-rinviju li ghandha tivverifika jekk il-fatt li r-rikorrenti fil-kawza
principali kienet tezercita, ghall-istess persuna, l-attivita ta’ agenzija taghha ma’ attivitajiet ohra
tal-istess importanza kellux effett, b’kunsiderazzjoni ta¢-¢irkustanzi tal-kaz kollha, bhan-natura
tal-kompiti ezercitati, il-modalitajiet ta’ ezercizzju taghhom, il-proporzjon li dawn il-kompiti
jirrapprezentaw fl-attivita globali tal-persuna kkoncernata, il-modalitajiet ta’ ffissar tar-remunerazzjoni,
jew ukoll ir-realta tar-riskju ekonomiku inkors, li jipprekudiha milli tezercita din l-ewwel attivita b’'mod
indipendenti.

Fid-dawl ta’ dan kollu, it-tieni u t-tielet domanda ghandhom jigu risposti li 1-Artikolu 1(2)
tad-Direttiva 86/653 ghandu jigi interpretat fis-sens li ¢-¢irkustanza li persuna tezercita mhux biss
attivitajiet li jikkonsistu, kemm li tinnegozja 1-bejgh jew ix-xiri ta’ merkanzija ghal persuna ohra,
kemm li tinnegozja u li tikkonkludi dawn it-tranzazzjonijiet ghan-nom ta’ u fisimha, izda wkoll, ghal
din l-istess persuna, attivitajiet ta’ natura ohra, minghajr ma dawn tal-ahhar ikunu sekondarji meta
pparagunati ma’ tal-ewwel, ma tipprekludix li hija tista’ tigi kklassifikata bhala “agent kummercjali”
fis-sens ta’ din id-dispozizzjoni, sa fejn din i¢-cirkustanza ma tipprekludihiex milli tezercita 1-ewwel
attivitajiet b’mod indipendenti, haga li hija 1-qorti tar-rinviju li ghandha tivverifika.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Ir-Raba’ Awla) taqta’ u tiddeciedi:

1) L-Artikolu 1(2) tad-Direttiva tal-Kunsill 86/653/KEE tat-18 ta’ Dicembru 1986 dwar
il-koordinazzjoni tal-ligijiet ta’ 1-Istati Membru li jirrigwardaw agenti kummerg¢jali li jahdmu
ghal rashom, ghandu jigi interpretat fis-sens li ¢-c¢irkustanza li persuna inkarigata b’'mod
permanenti, kemm li tinnegozja 1-bejgh jew ix-xiri ta’ merkanzija ghal persuna ohra, kemm
li tinnegozja u li tikkonkludi dawn it-tranzazzjonijiet ghan-nom ta’ u fisimha, tezercita
l-attivita taghha mill-istabbiliment ta’ din tal-ahhar ma tipprekludix li hija tista’ tigi
kklassifikata bhala “agent kummercjali” fis-sens ta’ din id-dispozizzjoni, bil-kundizzjoni li din
ic-cirkustanza ma tipprekludix lil din il-persuna milli tezercita l-attivita taghha b’mod
indipendenti, haga li hija l-qorti tar-rinviju li ghandha tivverifika.

L-Artikolu 1(2) tad-Direttiva 86/653 ghandu jigi interpretat fis-sens li c¢-cirkustanza li
persuna tezercita mhux biss attivitajiet li jikkonsistu, kemm li tinnegozja 1-bejgh jew ix-xiri
ta’ merkanzija ghal persuna ohra, kemm li tinnegozja wu li tikkonkludi dawn
it-tranzazzjonijiet ghan-nom ta’ u fisimha, izda wkoll, ghal din l-istess persuna, attivitajiet
ta’ natura ohra, minghajr ma dawn tal-ahhar ikunu sekondarji meta pparagunati ma’
tal-ewwel, ma tipprekludix li hija tista’ tigi kklassifikata bhala “agent kummerc¢jali” fis-sens
ta’ din id-dispozizzjoni, sa fejn din i¢-cirkustanza ma tipprekludihiex milli tezercita 1-ewwel
attivitajiet b’'mod indipendenti, haga li hija 1-qorti tar-rinviju li ghandha tivverifika.

Firem

